
L I B RO S

Afigura e a obra do
poeta ourensán Jo-
sé Ángel Valente é

xa unha referencia clási-
ca nos estudos literarios
casteláns do século XX.
Ora ben, tamén para as
nosas letras ten un intere-
se certo a súa traxectoria,
pois non en van poetizou
–ben que ocasionalmen-
te– en galego (velaí as Se-
te cantigas de alén) e tivo
de sempre un vencello
firme con escritores e
amigos da súa terra natal.

No ambicioso proxec-
to de edición das súas
Obras completas que o
Círculo de Lectores/Gala-
xia Gutenberg está a levar
a cabo, Andrés Sánchez
Robayna e Claudio Rodrí-
guez Fer deron ao prelo
recentemente o segundo
volume das mesmas, on-
de recollen de modo ex-
haustivo practicamente
todos os Ensayos escritos
polo de Ourense.

Un libro que soborda
as 1600 páxinas no que
os editores reproducen
integramente as
obras ensaísticas
de Valente Las pa-
labras de la tribu,
La piedra y el cen-

tro, Variaciones
sobre el pájaro y
la red, Notas de
un simulador, Elo-
gio del calígrafo e
La experiencia
abisal.Aínda que,
a meu ver,o atrac-
tivo maior desta
edición reside na
inclusión de 270
textos críticos
que se atopaban
dispersos en pu-
blicacións periódi-
cas ou que mesmo
permanecían inéditos,
pois hai dez escritos que
agora vén luz por vez pri-
meira que agardaban po-
la man que os exhumase
de entre o material que
se custodia na Cátedra
José Ángel Valente da
Universidade de Santia-
go.

Dende a perspectiva
do lector galego cómpre
salientar que sete dos tex-
tos recollidos neste volu-
me figuran escritos en ga-
lego e que aínda outros
tantos que non o están na
lingua de noso se ocupan
tamén de autores que si
que o son, como Rosalía
de Castro, Castelao, Risco

ou Basilio Álvarez.
Á poeta matriz dedi-

cou o intenso artigo “Ro-
salía de Castro o el des-
lumbramiento”, publica-
do orixinariamente no
Diario 16 (14-7-1985) con
motivo do bicentenario
do seu pasamento. Ocu-
pouse do de Rianxo en
“Castelao 86” (El País, 19-
2-1986), tamén coincidin-
do co centenario do seu
nacemento. O seu paisa-
no Risco mereceu a súa
atención cando publicou
La puerta de paja (no nú-
mero de xullo-agosto de
1953 da revista Índice) e
mais Libro de las horas
(na mesma cabeceira no
número correspondente
a xuño de 1963). E o ta-
mén conterráneo seu e

crego agraris-

ta Ba-
silio Álva-
rez tivo cumprido
retrato en “Basilio en Au-
gasquentes” (outravolta
no Diario 16, nesta oca-
sión polas Letras Galegas
de 1989).

A estes artigos aínda
habería que sumar os
non poucos nos que se
detén a analizar a xénese
e intención da súa poesía
no noso idioma, especial-
mente aquel que escribe
a raíz da aparición da es-
colma bilingüe galego-
castelá de César Antonio
Molina Antología de la
poesía gallega contempo-

ránea,onde figuran repro-
ducidas algunhas das sú-
as cantigas. Neste artigo,
titulado “Acotación a una
antología” (FARO DE VI-
GO, 21-4-1985),Valente in-
forma de extremos decisi-
vos para comprender a
natureza da autotradu-
ción dos seus textos poé-
ticos así como tamén dal-
gúns pormenores sobre
as súas colaboracións en
revistas literarias e cultu-
rais galegas da Posguerra.

Unha edición esta dos
Ensayos de Valente, por
tanto, máis que recomen-
dable tanto polo rigor na
totalizadora compilación
coma polo iluminador es-
tudo introdutorio de Ro-
dríguez Fer e as extensas
(máis de medio cento de
páxinas) e documenta-
das notas finais deste e

que se vén aínda enrique-
cidas cuns útiles índices
de autores, títulos e perso-
naxes citados (case outro
cento de planas), que fan
deste segundo volume
das Obras Completas de
José Ángel Valente unha
publicación modélica e
de grande interese.

VALENTE, José Angel,
Obras Completas, II,
Círculo de Lectores,
Barcelona, 2008, 1769
páxinas.

Iluminadores Ensaios

Armando Requeixo 

Pensamento Valente

Teresa Moure volve á
escena literaria con
O natural é político,

un ensaio provocador
destinado a remexer con-
ciencias co fin de por en
cuestión o status quo no
que estamos instalados
desde o noso sistema eco-
nómico e, xa que logo
“provocar unha mudanza
fundamental nos valores
de producción e consu-
mo.”

A autora do Premio
Xerais de Novela 2005 re-
colle neste volume que
traemos a FARO DA CUL-
TURA o vello eslogan fe-
minista para lembrar que
o problema ecolóxico é,
ante todo, unha cuestión
política de primeira orde

e que nos atinxe a to-

dos;
en conse-
cuencia, como
tal debe ser tratada,
máis aló das solucións hi-
pócritas e superficiais co-
as que esta problemática
se resolve desde as enti-
dades administrativas.

O natural é político
promove unha revolu-
ción. Non unha revolu-
ción verde, xa que cando
se fai do verde unha mo-
da, as fouces do sistema
convérteno nunha merca-
doría máis, baixo a cal
vender uns produtos su-
postamente ecolóxicos.
Non é iso: trátase dunha
verdadeira revolución, a
construción doutro mun-
do posible, doutra Galiza
posible. Un mundo que

non deveza por ser indus-
trializado e que plantexe
outra relación entre ser
humano e a natureza. Por-
que esta ten valor de seu,
e como fin nela mesma,
así  debemos tratala.

É desde este punto de
vista desde onde a autora
establece unha diferenza
fundamental entre me-
dioambientalismo e eco-
loxismo, ou se se quere,
entre un conxunto de
prácticas “eslamiadas” e
unha toma de postura ra-
dical. Reciclar, tentar da
billa de auga e outras me-
didas similares non son
máis que parches. Porque
a auga que botamos pola
cisterna é só unha anéc-
dota cando estamos in-
mersos nun sistema que
nos anima a consumir,

mercar, tirar e

volver
m e r c a r ;
porque a produción so-
brepasa todos os límites
desexables e a deforesta-
ción e o esgotamento dos
recursos son un feito. É
por iso que estas son ac-
cións interesantes, pero
claramente insuficientes.
É preciso achegarnos á ra-
íz do problema se se que-
ren verdadeiras solu-
cións.

Neste intento, o texto
repasa algunhas cues-
tións candentes e contro-
vertidas por tratarmos a
natureza e os seres que

nela habitan coma mer-
cadorías: o consumo de
carne, tratado tamén co-
mo problema político de-
bido ao enorme gasto de
recursos naturais que  su-
pón;o tema dos transxéni-
cos e a súa manipulación
polo capital; os medos ás
epidemias cos que ás ve-
ces se nos ameaza desde
os medios de comunica-
ción –véxase, por exem-
plo, o caso da gripe avia-
ria e a súa repentina “des-
aparición” do panorama
informativo-.

Este é o momento,
pois, de amosar unha ver-
dadeira conciencia eco-
lóxica, unha aposta polo
que Arne Naess denomi-
nou ecoloxía profunda. É
o momento de propor-
mos unha nova Filosofía
da Natureza, que esqueza
o dominio do home –va-
rón, segundo a tradición
bíblica e grega da que be-
be o mundo occidental-
sobre á natureza.Estamos
na de lembrar a nosa ani-
malidade, o noso sermos
unha parte máis do mun-

do, pero non por
iso a decisiva ou
gobernante. E de
aí, unha nova Éti-
ca e unha nova
Estética, que plan-
texen novos retos
e novos modelos
de desenvolve-
mento. Todo isto,
en opinión da au-
tora, lonxe da
Unión “económi-
ca” europea, cons-
truíndo unha Gali-
za que, por que
non? podería ser
potencia ecolóxica,
e para a que Moure
plantexa propostas
concretas como im-
plantación de ecota-
xas, a nacionaliza-

ción das fontes de ener-
xía e a aposta polo
ferrocarril –que non a al-
ta velocidade- como
transporte colectivo.Todo
isto ilustrado con fermo-
sos contos,unha homena-
xe ao subcomandante
Marcos e ás aportacións
de movementos como o
feminismo e a chamada
“kultura” alternativa.

MOURE, Teresa, O
natural é político, Ed.
Xerais,Vigo, 2008, 215
páxinas.

Ecoloxismo radical
A natureza como cuestión política

Maruxa Gestoso Álvarez

E
stamos diante
dunha edición
rigorosa,
realmente
modélica

U
nha decidida
aposta pola
ecoloxía
profunda,por
unha nova

filosofía da natureza


